
Sgwrs Rhwydwaith Cenedlaethol: 

Dylunio Cwricwlwm ac Asesu Haf 2023  

Gan adeiladu ar sgyrsiau Cynllunio’r Cwricwlwm 2021-2022, mae'r Sgwrs Genedlaethol hon yn ystod haf 2023 yn 

canolbwyn�o ar gefnogi ymarferwyr ac arweinwyr ysgolion a lleoliadau i fyfyrio ynghylch y ffordd y maent wedi 

arwain y prosesau cynllunio cwricwlwm ac asesu ers mis Medi 2022. Eto, roedd yn fraint clywed gan ymarferwyr 

ym mhob math o leoliadau o bob cwr o'r wlad er mwyn llywio ein dealltwriaeth. 

 

'Rwy'n credu bod y gynulleidfa 'system' eang yn ddull rhagorol - mae'n help mawr i'w gwneud yn 

drafodaeth hollgynhwysol wirioneddol genedlaethol (ymarferydd a oedd yn cymryd rhan, haf 2023) 

Roedd y Sgwrs Genedlaethol hon yn gyfle i: 

• sgwrsio gydag ymarferwyr eraill o bob rhan o Gymru am y math o sgyrsiau cwricwlwm sy'n cefnogi 
cynllunio cwricwlwm ac asesu effeithiol 

• gwerthuso sut mae ysgolion a lleoliadau yn datblygu'r diwylliant a'r amgylchedd sy'n ffafriol i 
gynllunio cwricwlwm ac asesu effeithiol 

• cyfeirio at adnoddau a all gefnogi sgyrsiau cwricwlwm mewn ysgolion a lleoliadau sy'n galluogi 
cynnydd dysgwyr 

 
Gellir cael fideo o'r Sgwrs Genedlaethol hon a'i hadnoddau drwy gofrestru ar wefan Eventbocs.wales.  
Gellir defnyddio'r rhain i gefnogi eich taith cwricwlwm yn eich ysgol/lleoliad neu glwstwr.  

 

 

 

 

 

 

 

 

 

 

Beth gafodd ei ddweud wrthym am arwain y gwaith cynllunio cwricwlwm ac asesu ledled 
Cymru? 

• Mynegodd pob ysgol a lleoliad yr angen i sefydlu diwylliant sy'n ffafriol i sefydlu'r Cwricwlwm i 
Gymru, gan gynnwys gwerthuso eu dulliau o ymdrin ag addysgeg a dysgu proffesiynol.  

• Trafododd llawer y camau yr oeddent wedi'u cymryd drwy ddefnyddio'r model Ysgolion sy'n 
Sefydliadau sy'n Dysgu a'r canllawiau y Daith i Weithredu’r Cwricwlwm fel egwyddorion arweiniol 
wrth gefnogi eu taith i wella ysgolion. 

https://eventbocsb2c.b2clogin.com/eventbocsb2c.onmicrosoft.com/b2c_1_websignupsignin/oauth2/v2.0/authorize?client_id=45416bcd-3e49-4431-9482-4c570408bda5&redirect_uri=https%3A%2F%2Fwww.eventbocs.wales%2Fsignin-oidc&response_type=id_token&scope=openid%20profile&response_mode=form_post&nonce=638240810157447104.YWVhZWQ2YTYtYjE2NC00NmI2LTgxMTQtYWIwOTE1N2NmNWRiNmY0NWU0YjctM2UwNC00Mjk1LWExMWItMGE0NWQyNDhjYzY2&ui_locales=en-GB&state=CfDJ8P96CnZi4WRGtXbjI6Sk1R1tuERNWnI1f_I8yVwkIOCZZKMlcIYa_PHOa-mptF-yxCZIDtjfFUu_bVW8JrhRSUpllvi2Yq9A9RcQo9JCJMHIjKwR9tCLqwH7GdHJEIgHdtQkpbyo10BgWx_Zkoep8yY_b7pQYwgt5rIgv00KnaRJjgtios7NYpiMuklxF6TroepyleICa85N2jX5d-2WVosoxF8vzXjfcvMGXzU7HMxjUmEYPpiGkQKN7PCjik8CdiZ7hBwO5dS4a59_47BYEAiFYV1_j97y_XLGhl7GxmSNFTQ8u5b2Vdxi1_rU2yDEOMK1X5PyB-FZGtgnnKVwquA&x-client-SKU=ID_NETSTANDARD2_0&x-client-ver=5.5.0.0
https://hwb.gov.wales/datblygiad-proffesiynol/ysgolion-fel-sefydliadau-sy-n-dysgu/
https://hwb.gov.wales/datblygiad-proffesiynol/ysgolion-fel-sefydliadau-sy-n-dysgu/
https://hwb.gov.wales/cwricwlwm-i-gymru/cwricwlwm-i-gymru-y-daith-i-weithredu-r-cwricwlwm/


• Trafododd pob ysgol a lleoliad werth datblygu ffocws ar gefnogi dysgwyr i gyflawni'r pedwar diben. 
Galluogodd hyn arweinwyr i werthuso ansawdd eu gwaith cynllunio cwricwlwm ac asesu drwy'r 
lens hon, gan gefnogi arferion newydd mewn dysgu pwrpasol. 

• Mynegodd llawer o ysgolion fod hon yn broses heriol, gydag unigolion yn aml angen cymorth 
pwrpasol i ddatblygu'r ffordd newydd hon o feddwl am ddylunio cwricwlwm.  

• Gall sefydlu'r ddealltwriaeth o sut olwg ddylai fod ar gwricwlwm a arweinir gan bwrpas fod yn rhy 
haniaethol i rai. Mae cynllunio dysgu pwrpasol yn gymaint o newid o ddisgwyliadau'r cwricwlwm 
cenedlaethol blaenorol ar gyfer deilliannau dysgwyr yn unig; mae'n cymryd amser i ddatblygu. 
Dywedodd llawer o ymarferwyr eu bod yn 'dod i arfer gyda hyn' ond ei bod weithiau'n heriol 'cadw 
ar y trywydd hwn' os yw diwylliant yr ysgol neu'r �m arwain yn dal i fod yn yr 'hen feddylfryd'. 

• Soniodd llawer o ysgolion am weld y ffordd fwyaf buddiol y gwaith hwn wrth asesu dysgwyr. Mae'r 
ffocws ar asesu ffurfiannol yn llywio gwaith dylunio cwricwlwm mewn ffordd llawer mwy ymatebol. 
Mae'r ffocws ar anghenion dysgwyr a'u camau nesaf mewn dysgu sy'n llywio cynllunio mewn ffordd 
fwy pwrpasol. Mae cefnogi dysgwyr i fod yn gyfforddus wrth gael eu herio yn eu dysgu yn elfen 
hanfodol o sicrhau bod diwylliant yr ystafell ddosbarth yn cefnogi'r diwygiad hwn. 

• Yn y sesiwn lawn, roedd llawer o ymarferwyr yn cytuno â'r teimlad ein bod ni fel proffesiwn yn 
'gynyddol gyfforddus â bod yn anghyfforddus' gyda gofynion diwygio'r cwricwlwm yn adnewyddu 
trylwyredd yn y proffesiwn. Fodd bynnag, cydnabuwyd bod y diwylliant a sefydlir mewn ysgolion a 
lleoliadau drwy arweinyddiaeth arloesol yn gymorth hanfodol o ran galluogi hyn. 

•  Mae llawer o ofn 'gwneud pethau'n anghywir' yn y proffesiwn o hyd, a'r effaith y gallai hyn ei chael 
ar arolygon ysgolion. Roedd pawb yn credu bod gennym y cyfrwng a'r gallu yng Nghymru i 'wneud 
pethau'n iawn'. 
 

'Rhaid i ni fod yn ddewr a'n cefnogi ein hunain!' (Ymarferydd a oedd yn cymryd rhan, haf 2023) 
 

• Roedd perthynas yn thema a oedd yn codi dro ar ôl tro yn y sgwrs hon. Mae'r berthynas rhwng yr 
athro a'r dysgwr yn hanfodol ar gyfer dysgu llwyddiannus. Yn yr un modd, teimlwyd bod 
perthnasoedd proffesiynol a sefydlu rhwydweithiau o fewn ac ar draws ysgolion yn hwylusydd 
allweddol wrth greu diwylliant cefnogol. Soniodd pob ysgol am effaith gadarnhaol gweithio gydag 
eraill o fewn ac ar draws ysgolion a chlystyrau wrth sefydlu dealltwriaeth gyffredin o gynnydd a 
chefnogi cynllunio cwricwlwm. 

Y camau nesaf: 

• Bydd deilliannau'r sgwrs hon yn llywio'r canlynol: 
o Ymgynghoriad ar y canllawiau diwygiedig y Daith i Weithredu’r Cwricwlwm yn ystod hydref 

2023. Nod y canllawiau diwygiedig yw ymateb i anghenion penodol cynllunio cwricwlwm a 
chefnogi ysgolion a lleoliadau gyda chanllaw ymarferol ar gynnal proses gynllunio 
ailadroddol y gellir ei rheoli. 

o Bydd ystod o ddeunyddiau ategol yn cael eu cyhoeddi yn ystod hydref 2023 i gefnogi 
anghenion penodol a nodwyd ynghylch y berthynas rhwng cynllunio cwricwlwm ac asesu a 
gweithio mewn clwstwr. 

o Deunyddiau atodol sy'n helpu ysgolion a lleoliadau i sefydlu cwricwlwm trefnus a chydlynol 
ar draws y con�nwwm 3-16 oed sy'n galluogi dysgwyr i wireddu'r pedwar diben.  

o Sgyrsiau cynllunio Cwricwlwm ac Asesu ar gyfer 2023-2024. 

 

Rydym yn parhau i werthfawrogi gwaith hwyluso a phresenoldeb pob ymarferydd sy'n rhan o'r sgyrsiau 
hyn. Cadwch olwg ar gyfer cofrestru yn y flwyddyn academaidd nesaf. 

https://hwb.gov.wales/cwricwlwm-i-gymru/cwricwlwm-i-gymru-y-daith-i-weithredu-r-cwricwlwm/

